Ruling moghti mill-Ispeaker 1-Onor. Anglu Farrugia fis-Seduta 110 tas-17 ta’ April 2023
dwar kliem ta’ theddid fil-konfront ta’ Membri u dwar il-hrug tal-agenda tal-kumitati

Fis-seduta tad-29 ta’ Marzu 2023, 1-Onor. Robert Cutajar talab hekk:
“L-ISPEAKER: L-Onor. Robert Cutajar.

ONOR. ROBERT CUTAJAR: Sur President, nixtieq nigbed l-attenzjoni tas-Sedja u
ovvjament nirregistra ilment formali dwar kumitat 1i ma kellux jitlagqa’ llum, ghaliex
il-gbil 1i kien hemm bejn Gvern u Oppozizzjoni kien li filwaqt i minghajr ma kien
hemm il-gbil, perd dan ... u allura qed nirreferi ghall-Kumitat tal-Abbozzi,
ghall-Abbozz ta’ Ligi Nru 46, dwar l-arresti ta’ persuni suspettati. Ilbierah, f’din
il-pozizzjoni hawnhekk, propju ftit passi ’1 boghod minn fejn gieghed jien, kelli laggha
informali prattikament mac¢-Chairman ta’ dan il-Kumitat, 1-Onor. Michael Farrugia,
fejn bgajna li bi gbil jinzel fuq I-item tal-agenda I-kumitat, izda matul il-gurnata tal-lum
jekk ma jkunx hemm gbil bejn il-kelliem tal-Oppozizzjoni u 1-Ministru responsabbli,
dan il-Kumitat ma kellux isir. Jien, fil-fatt wara 1i tkellimt mal-Whip u l-kelliem
tal-Oppozizzjoni, 1-Onor. Karol Aquilina, 1i iktar tard bil-permess tieghek jaghmel
ukoll ...

L-ISPEAKER: Fil-qosor ghax qieghed out of order ... (Interruzzjonijiet)
ONOR. ROBERT CUTAJAR: Mr Speaker, ged nitlob ...
L-ISPEAKER: Bil-permess iva tista’. Aghmilha fil-qosor.

ONOR. ROBERT CUTAJAR: Fil-qosor. Kmieni wara nofsinhar jien, kif isir dejjem,
infurmajt b’telefonata lill-Iskrivana tal-Kumitat, uffi¢jal tal-Parlament, effi¢jenti
bhall-kumplament tal-istaff kollu tal-Parlament. Jien infurmat li din il-persuna
infurmat, kif taghmel dejjem, lic-Chairman 1i 1-Oppozizzjoni ma kienx hemm gbil
mal-Gvern u allura 1-Kumitat ma kienx se jitlaqqa’. Gara perd li I-Kumitat tlaqqa’
minghajr ma kien hemm gbil, u ovvjament issa qged jigi interpretat anke mill-midja
hemm barra 1i I-Oppozizzjoni ma haditx sehem, u anke stejjer li mhumiex fatti. Allura
nahseb li tajjeb 1i wkoll nistieden lill-Onor. Karol Aquilina, bil-permess tieghek u
tal-Kamra ...

L-ISPEAKER: Fil-qosor hafna, ghax kollox qieghed out of order ...

ONOR. ROBERT CUTAJAR: ... ghaliex kien hemm kuntatti mal-Ministru
kon¢ernat.

L-ISPEAKER: L-Onor. Michael Farrugia. L-Onor. Karol Aquilina ...
ONOR. MICHAEL FARRUGIA: Tkellem inti. Mhux problema.

L-ISPEAKER: M’hawnx permess? (Onor. Membri: Le) L-Onor. Karol Aquilina.
Kollox gieghed out of order. Qed naghtikom il-hin malajr.

ONOR. KAROL AQUILINA: Sur President, nikkonferma mija fil-mija dak li qal
1-Onor. Cutajar. Nigbed l-attenzjoni 1i jekk din it-tip ta’ koperazzjoni jew nuqqas ta’

koperazzjoni min-naha tal-Gvern se tagbad din il-via, allura din in-naha tal-Kamra
mbaghad trid tagixxi mod iehor. Id-diskors kien ¢ar, inkluz fil-prezenza tal-Onor.
Farrugia; jekk sa filghodu ma jkunx hemm gbil dwar dan I-Abbozz ta’ Ligi, il-laggha
tal-Kumitat tithassar. Jien kont hawn fil-Kamra, qed nistenna s-seduta tibda. Minflok,
insir naf li ¢-Chairman tal-Kumitat, minn wara dahar 1-Oppozizzjoni, beda bil-laggha,
ipproceda bil-laqgha, u mank ghajtilna, meta jaf li ahna qeghdin hawnhekk.

L-ISPEAKER: Se nisma’ lill-Onor. Michael Farrugia u 1-Ministru Attard ukoll.
Fil-qosor ghax kollu hin mhux skont 1-Ordnijiet tal-Gurnata.

ONOR. MICHAEL FARRUGIA: Mhux problema. L-ewwel nett ged nitkellmu fuq
Abbozz ta’ Ligi 49 u mhux 46. It-tieni, huwa 1-President tal-Kumitat tal-Abbozzi 1i
jsejjah il-laggha tal-Kumitat. Allura kien hemm korrispondenza ghaddejja bejn
il-Membri kollha tal-Kumitat li kellhom jippartecipaw ...

ONOR. KAROL AQUILINA: Mhux veru.
L-ISPEAKER: Ippermettili. Jekk se jkun hemm il-kummenti, se nibqa’ ghadde;j ...
ONOR. MICHAEL FARRUGIA: Ghandi l-email.

L-ISPEAKER: Nisma’ lilek, nisma’ ... u ma nhallux ... Issa se nisma’ lilu. L-Onor.
Michael Farrugia.

ONOR. MICHAEL FARRUGIA: Sur President, jien lest 1i nghaddilek
il-korrispondenza kollha li kienet ghaddejja biex il-Membri tal-Kumitat u fl-ebda hin
ma kien hemm korrispondenza li titlob min-naha tal-Oppozizzjoni biex dik il-laqgha li
kienet imsejha ma ssirx.

L-ISPEAKER: II-Ministru Jonathan Attard.
ONOR. JONATHAN ATTARD: Irrid ni¢¢ara dan il-punt. (Interruzzjonijiet)

L-ISPEAKER: Ippermettili. Jigifieri ahna nisimghu 1-Oppozizzjoni hux hekk, minn
hawn? U bhala Sedja ma nistax nisma’ lill-Gvern? Jekk joghgbok, mela. II-Ministru
Jonathan Attard.

ONOR. JONATHAN ATTARD: Ma nistax ma nirreagixxix ghall-fatt li l-kelliemi
tal-Oppozizzjoni bhal donnu ged jattribwixxi fatti 1i ahna qeghdin b’xi mod jew iehor
noskuraw jew inxekklu dan il-process. Jien f’kull stadju ghidt 1i ahna predisposti li
naraw x’emendi ghandha [-Oppozizzjoni. L-Oppozizzjoni ma gietx lura. Ahna
min-naha taghna mhux se nkunu ahna li nikkancellaw kumitat 1i huwa skedat, li hareg
avviz tal-Kumitat. (Interruzzjonijiet) Ghalina din hija ...

L-ISPEAKER: Onor. Aquilina, point of order.
ONOR. KAROL AQUILINA: II-Ministru mhux ged jghid il-verita. [I-Ministru lili

ghaddieli diversi emendi. Jien, ghal kull emenda li ghaddieli, ghidtlu 1-pozizzjoni
taghna x’inhi.



L-ISPEAKER: Int ghandek spjegazzjoni tad-dettall. Mhux point of order. Jekk
joghgbok, se nisma’ 1-Ministru. X’inhu I-point of order?

ONOR. KAROL AQUILINA: II-Ministru mhux qed jghid il-verita meta jghid li ahna
m’ghidnilux il-pozizzjoni taghna x’inhi.

L-ISPEAKER: Se nisma’ lill-Ministru u nara dan kollu. L-ilment sar, imbaghad nara
jien.

ONOR. JONATHAN ATTARD: II-Kumitat hareg avviz u l-avviz qatt ma gie
oggezzjonat min-naha tal-Oppozizzjoni, u mhux se tkun in-naha tal-Gvern li
tikkancella kumitat fuq ligi dagstant importanti, li tittratta s-sigurta pubblika. Dan
il-pajjiz ma jistax jibga’ ostagg tal-Oppozizzjoni; Oppozizzjoni mifruda, inkluz fuq
suggett bhal dan.

L-ISPEAKER: L-Onor. Robert Cutajar, point of order.

ONOR. ROBERT CUTAJAR: Ghal darb’ohra, 1-Ministru Attard mhux korrett,
ghaliex jien ghandi registrat telefonata li ghamilt kmieni wara nofsinhar lill-Parlament,
lill-uffi¢cju tal-Parlament, lill-Iskrivana responsabbli, li tkun hi li tinfurmana bl-agenda.
Dejjem. L-ebda chairman ma jghidlek. Ministru, jekk ma infurmakx i¢-Chairman
tieghek, problema taghkom.

L-ISPEAKER: Dagshekk se nisma’. Issa nara jien. L-ilment sar. Dagshekk. Ha nara
jien. L-Ordnijiet ... Onor. Cutajar, li kellek tghid, ghidtu. Imbaghad nitkellmu iktar
wara. Hu pacenzja, Onor. Michael Farrugia.”

L-Onor. Michael Farrugia ried jitlob ruling fuq xi haga separata. Hawnhekk 1-Onor. Michael
Farrugia gal hekk:

“Se nkun gieghed nitlob il-protezzjoni tieghek ghal xi haga li grat fil-bini tal-Parlament.
Wara 1-Kumitat tela’ 1-Onor. Aquilina u fost kliem 1i forsi mhux dagshekk ... Meta
tiechdu separatament, imma fil-kontenut kollu kemm hu ta’ dak li ntqal ... L-ewwel haga,
huwa qalli: Ha nzommha fil-komma. It-tieni: Ghadek ma tafx kemm inzommha
fil-komma, infakkarhielek u nibga’ nfakkarhielek. It-tielet qalli: U se nzommha mija
fil-mija. L-aghar wahda — u ghalhekk se nitlob il-protezzjoni tieghek — hija meta qalli:
Jien naghmilhielek mhux infakkarhielek. Mr Speaker, dan huwa kliem li jien f"hajti qatt
ma heddidt 1il hadd. Mhu se nhalli lil hadd jhedded lili.

L-ISPEAKER: Grazzi. Nisma’ lill-Onor. Karol Aquilina, fil-qosor.

ONOR. KAROL AQUILINA: Jien tlajt fil-laggha tal-Kumitat, insib li I-laqgha saret
minghajri u minghajr il-Membri I-ohra tal-Oppozizzjoni. Lill-Onor. Farrugia ghidtlu
¢ar u tond 1i din l-imgiba tieghu mhijiex accettabbli. Ghidtlu wkoll 1i dan I-akkadut
mhux se ninsih. Ghidtlu wkoll 1i ghax mhux se ninsih se niehu azzjoni dwaru. Dan
ifisser li meta n-naha l-ohra issa tigi tittallab lil din in-naha biex nikkoperaw dwar certi
affarijiet jien ...

L-ISPEAKER: Grazzi. Dik l-ispjegazzjoni tieghek.”



Imbaghad is-Sedja tat 1-ahhar kelma lill-Onor. Aquilina li qal:

“Jien ghidtlu ¢ar u tond 1i se nizgura li dak 1i gara ma jintesiex. Infatti infurma;jt
mill-ewwel lill-Whip, u infurmajt ... (Interruzzjonijiet)

L-ISPEAKER: L-Onor. Andy Ellul, fil-qosor.

ONOR. ANDY ELLUL: Minkejja li I-agenda tal-Parlament jaghmilha 1-Gvern, jien
min-naha tieghi, bhala Whip ghan-nom tal-Gvern dejjem ikkoperajt mal-Whip
tal-Oppozizzjoni, sahansitra kull gimgha. Din li jigi jghidli d-Deputat Karol Aquilina li
mmorru nittallbu, m’ghandniex ghalfejn ghax l-agenda jaghmilha 1-Gvern. Hu ghandu
l-maggoranza fil-pajjiz. (Interruzzjonijiet)”

Is-Sedja mbaghad tat 1-ahhar kelma lill-Onor. Robert Cutajar li qal:

“L-Onor. Whip nahdem tajjeb hatha mieghu. Fuq dan is-suggett jaf sewwa li llum
tkellimna u dak 1i ghadni kif ghidt huwa konferma ta’ dak li ftehemna jien u hu. Imma
siehbu, il-kollega tal-faccata dahak bil-Ministru. Dik hi l-verita.

L-ISPEAKER: Grazzi. Dagshekk kummenti. Nara jien.”
Imbaghad ovvjament is-Sedja halliet kollox ghar-ruling li ged jigi deciz proprju issa.

Is-Sedja rat il-proc¢edura li dejjem tintuza meta jitlagqa’ kumitat parlamentari u s-Sedja hija
kkonfortata b’ dak li dde¢idiet f’diversi rulings u taghmel referenza ghal decizjoni moghtija
mill-Eks Speaker, Dr Michael Frendo, fis-Seduta 226 tal-11 ta’ Ottubru 2010, fejn kienet qalet
hekk:

“Hija stil ta’ President minn iehor jekk il-President jikkonsultax mal-membri
tal-Kumitat gqabel ma jfassal din 1-Agenda jew jinterpretax huwa stess l-importanza
tad-diskussjoni ta’ certi temi ghall-Kumitat innifsu. I¢-Chairman ghandu
r-responsabbilta 1i jara 1i [-Kumitat jiltaga’ u jaghmel il-hidma tieghu u ma’ din
ir-responsabbilta jgorr ukoll ir-responsabbilta ghall-hrug tal-Agenda.

Ghalhekk i¢-Chairman jidher li ghandu I-fakulta li johrog 1-Agenda tal-Kumitat 1i huwa
jippresiedi. Naturalment huwa ghagqli i kull Chairman dejjem ifittex consensus fuq tali
agenda, li fiha jista’ jinkludi wkoll anki items li xi membru tal-Kumitat ikun talab i
jigu diskussi.

It-tielet materja li s-Sedja trid tiddeciedi tittratta dwar jekk 1-Agenda jew xi item fugha
jistghux jigu kkontestati mill-membri tal-Kumitat. L-Ordnijiet Permanenti ma jindikaw
xejn specifiku dwar dan il-punt ghar-rigward tal-Kumitati tal-Kamra. Minkejja li
tinhareg mill-President tal-Kumitat wara li jkun fassalha wahdu jew in konsultazzjoni
mal-membri tal-Kumitat, is-Sedja hija tal-fehma li [-Agenda fit-totalita taghha u
ghar-rigward ta’ kull item taghha, tibga’ materja ta’ kompetenza tal-Kumitat kollu.
Allura jsegwi li xejn ma jwaqqaf lil xi membru li jikkontestaha jew li jikkonstesta xi
item minnhom jew jikkontesta li jitqieghed xi item partikolari fuq 1-Agenda 1i jkun qed
jigi propost, jew anki jipproponi li item jitqieghed fuq 1-Agenda, u li wkoll jitlob vot
fuq dan.”



Is-Sedja rat ukoll 11 kif irrimarkat mill-Onor. Michael Farrugia u anke mill-Ministru Jonathan
Attard, hareg avviz lill-Membri tal-Kumitat ghall-Konsiderazzjoni ta’ Abbozzi ta’ Ligi
b’notifika indirizzata lill-Onor. Jonathan Attard, Ministru ghall-Gustizzja, 1-Onor. Amanda
Spiteri Grech, 1-Onor. Ray Abela, 1-Onor. Karol Aquilina, I-Onor. Mario de Marco u 1-Onor.
Joe Giglio.

[l-laggha hija Nru 13 u 1-Avviz huwa datat 28 ta’ Marzu 2023 ghall-Erbgha, 29 ta’ Marzu 2023,
fit-3.00 p.m:

“Laqgha Nru 13
L-Erbgha, 29 ta’ Marzu 2023, fit-3.00 p.m.

L-Onor. Michael Farrugia, President tal-Kumitat ghall-Konsiderazzjoni ta’ Abbozzi ta’ Ligi,
javza li 1-Kumitat se jiltaga’ nhar 1-Erbgha, 29 ta’> Marzu 2023, fit-3.00 p.m. fil-Kamra
tal-Kumitati fil-Parlament b’din I-agenda:

1. Minuti
2. Abbozz Nru49 — Abbozz ta’ Ligi li jemenda Ligijiet Varji dwar I-Arrest u d-Detenzjoni
mill-Pulizija — Ministru ghall-Gustizzja.”

Is-Sedja m’ghandha 1-ebda korrispondenza li jidher li kien hemm xi oggezzjoni ghal din
il-laggha tal-Kumitat ghall-Konsiderazzjoni ta’ Abbozzi ta’ Ligi, ghalkemm semghet
id-diskors li ntqal waqt l-ilment li gie mressaq fis-Seduta tad-29 ta’ Marzu 2023, fejn skont
1-Onor. Robert Cutajar ghamel telefonata, u gie kkonfermat li saret it-telefonata, 1i [-Membri
tal-Oppozizzjoni ma kenux f’pozizzjoni li jattendu. Il-fatt li saret dik it-telefonata ma jfissirx li
¢-Chairman kien marbut li jwaqqaf il-laqgha, ghalkemm is-Sedja tithem li dejjem huwa ghaqli
li jkun hemm consensus dwar meta ssir il-laqgha tal-Kumitat Parlamentari.

Is-Sedja thoss li dan l-atteggjament bejn il-Membri ghandu jigi indirizzat biex kemm jista’
jkun, f'kull laqgha tal-Kumitat ikun hemm il-ftehim tal-gurnata u 1-hin. Certament is-Sedja
tithem 1i m’ghandux ikun hemm oggezzjoni ghal-laqgha b’mod kapri¢¢juz imma jrid ikun
hemm ragunijiet serji li minhabba fihom issir talba biex il-laqgha ssir f’data ohra.

F’dan il-kaz, ovvjament, i¢-Chairman sejjah il-laqgha u ghaldagstant, filwaqt li ¢-Chairman
kien korrett i kellu kull dritt isejjah il-laqgha wara 1i hareg l-avviz, tithem li seta’ kien hemm
aktar abbokkamenti li seta’ wassal ghal ftehim bejn il-partijiet biex jigi evitat dan id-dizgwid.

F’dan ir-rigward is-Sedja tissolle¢ita 1i kemm jista’ jkun malajr isir ftehim bejn il-Membri
kollha ta’ dan il-Kumitat biex jergghu jiltagghu biex jiddiskutu l-agenda kif harget fl-avviz
tat-28 ta’ Marzu 2023.

Is-Sedja issa se tidhol ukoll fuq ir-ruling li talab 1-Onor. Michael Farrugia dwar id-diskors li
ntqal fil-konfront tieghu mill-Onor. Karol Aquilina fl-istess laqgha tal-Kumitat meta kienet qed
tigi konkluza jew meta kienet diga giet konkluza 1-laggha tal-Kumitat ghall-Konsiderazzjoni
ta’ Abbozzi ta’ Ligi tad-29 ta’ Marzu 2023. Is-Sedja tithem li d-diskors li ged issir oggezzjoni
mill-Onor Farrugia huwa dan:

“Jien naghmilhielek u mhux infakkarhielek™.



Is-Sedja hadet nota ta’ dak li gal 1-Onor. Karol Aquilina fis-seduta tad-29 ta’ Marzu 2023 meta
ta spjega ta’ x’ried ifisser b’dan id-diskors jigifieri i min-naha tal-Oppozizzjoni ma kenux lesti
li jikkoperaw ladarba kien hemm dan I-in¢ident u nikkwota:

“Ghidtlu wkoll 1i dan 1-akkadut mhux se ninsih. Ghidtlu wkoll li mhux se ninsih u se
niehdu azzjoni dwaru. Dan ifisser li meta n-naha l-ohra issa tigi tittallab lil din in-naha
biex nikkoperaw dwar certi affarijiet, jien ...

Imbaghad I-Onor. Aquilina kompla jispjega:

“Jien ghidtlu ¢ar u tond 1i se nizgura li dak 1i gara ma jintesiex. Infatti infurma;jt
mill-ewwel lill-Whip, u infurmajt ...”

Is-Sedja tara illi dan it-tip ta’ atteggjament ma huwa certament xejn feli¢i, anzi ma jaghmilx
gieh lil din I-Istituzzjoni. Min-naha l-ohra s-Sedja tithem li fejn jidhol theddid, dak li gie indikat
mill-Onor. Michael Farrugia li qal I-Onor. Karol Aquilina ma jikkostitwixxix theddid f’dak li
huwa tifsira skont il-Kodi¢i Kriminali kif inhuwa mfisser fil-Kapitlu 9 tal-Ligijiet ta’ Malta, u
¢joe fl-artiklu 249 1i jaghmilha ¢ara li t-theddid jista’ jkun kemm b’mod miktub kif ukoll b>’mod
verbali fil-konfront ta’ persuna jrid ikun b’tali mod li dak li jkun ged jaghmlu jkun ged jhedded
b’xi delitt jew b’reat fil-konfront tal-persuna konc¢ernata.

Lanqas ma huwa applikabbli l-artikolu 82A tal-Kap 9 tal-Ligijiet ta’ Malta peress li dan
jitkellem dwar imgiba ta’ theddid bil-hsieb li b’hekk iqajjem mibeghda jew vjolenza kontra xi
persuna fuq bazi ta’ generu, identita tal-generu, orjentazzjoni sesswali, razza, kulur, lingwa,
origini etnika, eta, dizabilita, religjon jew twemmin jew opinjoni politika jew opinjoni ohra li
b’hekk johloq il-probabbilta li, meta wiehed iqis i¢-¢irkostanzi kollha, titqajjem tali vjolenza
jew mibgheda. Lanqas ma huwa applikabbli l-artikolu 339 tal-Kap 9 1i jitkellem dwar
kontravvenzjonijiet kontra l-persuna.

Is-Sedja rat ghalhekk Kapitlu 113 1i huwa I-Ordinanza dwar il-Privileggi u s-Setghat tal-Kamra
tad-Deputati, fejn jidher car li 1-kaz inkwistjoni ma jaqa’ taht 1-ebda artiklu ta’ dan il-Kapitlu.

Is-Sedja rat ukoll 1-Ordni Permanenti 60 1i jghid:

“60. Ebda membru ma ghandu juza kliem offensiv jew mhux xieraq kontra I-karattru
jew il-proceduri tal-Kamra jew b’riferenza ghal xi membru taghha. Ebda intenzjoni
hazina ma ghandha tigi attribwita lil xi membru.”

Is-Sedja tithem li 1-kliem “jien naghmilhielek u mhux infakkarhielek™ li 1-Onor. Aquilina qal
lic-Chairman tal-Kumitat dwar il-Konsiderazzjoni tal-Abbozzi ta’ Ligi 1-Onor. Michael
Farrugia mhuwiex xieraq kontra l-karattru tal-istess Onor. Farrugia u ghalhekk qed titlob
lill-Onor. Aquilina 1i jirtira dawn il-kliem. Is-Sedja qieghda tithem li 1-Onor. Aquilina
m’ghandux isib diffikulta 1i jirtira I-kliem in kwestjoni fid-dawl ta’ dak li rrimarka fis-Seduta
tad-29 ta’ Marzu 2023, meta qal: “Jiena ghidtlu ¢ar u tond li se nizgura li dak li gara ma
jintesiex.”.

Is-Sedja ghal darb’ohra tissollecita lill-Membri kollha tal-Kamra sabiex jikkomportaw ruhhom
bl-aktar mod ¢ivili meta jindirizzaw lil xulxin.

Ir-ruling huwa deciz.



